
ANNOTATSIYA 
 Ushbu maqolada A.Boltayevning materiallari asosida qoraqalpoqlarning Xorazm hududiga 

ko‘chib kelishi masalasi o‘rganiladi. Maqola qoraqalpoq urugʻlarining tarixi, ularning yashash 
joylari, iqtisodiy va siyosiy munosabatlari, shuningdek, bu jarayonning etnik va madaniy ta’sirlarini 
ko‘rsatadi. Boltayevning qo‘lyozma daftarlari, xususan, qoraqalpoqlarning Xorazmda integratsiyasi, 
madaniy almashinuv va etnik xilma-xillik haqida qimmatli ma’lumotlar taqdim etadi.  

Kalit so‘zlar: Qoraqalpoqlar, Xorazm, A.Boltayev, Etnik jarayonlar, Madaniy almashinuv, 
siyosiy munosabatlar, urugʻlar, tarixiy manbalar, xonlik, etnik xilma-xillik 

ОТРАЖЕНИЕ ПЕРЕСЕЛЕНИЯ КАРАКАЛПАКОВ В ХОРЕЗМ ПО МАТЕРИАЛАМ А. 

БОЛТАЕВА 
АННОТАЦИЯ 

В этой статье на основе материалов А.Болтаева обсуждается вопрос о переселении 
каракалпаков в Хорезмскую область. В статье рассказывается об истории каракалпакских 
племен, их местонахождении, экономических и политических отношениях, а также об 
этническом и культурном влиянии этого процесса. Рукописи Болтаева, в частности, 
представляют ценную информацию об интеграции каракалпаков в Хорезме, культурном 
обмене и этническом разнообразии. 

Ключевые слова: Каракалпаки, Хорезм, А.Болтаев, этнические процессы, 
культурный обмен, политические отношения, семена, исторические источники, ханство, 
этническое разнообразие 

ABSTRACT 
 This article discusses the resettlement of the Karakalpaks in Khorezm province based on 

A.Boltaev's materials. The article describes the history of the Karakalpak tribes, their location, 
economic and political relations, and the ethnic and cultural impact of this process. Boltaev's 
manuscripts, in particular, provide valuable information on Karakalpak integration in Khorezm, 
cultural exchange and ethnic diversity. 

Keywords: Karakalpaks, Khorezm, A.Boltaev, ethnic processes, cultural exchange, political 
relations, seeds, historical sources, khanate, ethnic diversity 

 
KIRISH VA DOLZARBLIGI 
A.Boltayevning qo‘lyozma daftarlarini o‘rganish jarayonida XVII – XX asrlar Xiva 

xonligida va Xorazm vohasida kechgan etnik jarayonlar haqida ancha ma’lumotlar mavjud. Ushbu 
ma’lumotlar, lekin ko‘pincha qisqa va parchalanib qolgan shaklda taqdim etilgan. Ularning orasida 
Xiva xonligi siyosatiga va iqtisodiga oid muhim ma’lumotlar mavjud bo‘lib, bu har bir qabilaning 
tarixi va o‘rni haqida tushuncha beradi. 

Xiva xonligi siyosiy tarixiga bagʻishlangan daftarlarda o‘zbek qabilalari va urugʻlari nomlari 
keng ko‘rinishda keltirilgan. Shuningdek,  ma’lumotlarda qo‘shni turkman, qozoq, qirgʻiz qabilalari 
va xonlikda yashagan boshqa etnik guruhlar haqida ham qisqa tavsiflar taqdim etilgan. Eroniylar 
(forslar, jamshidlar va boshqalar), afgʻonlar va ruslar kabi xalqlar bo‘yicha ham ma’lumotlar 
mavjudligi ahamiyatlidir, chunki bu etnik qatlamlar orasidagi munosabatlar xonlik tarixini 
shakllanishida katta rol o‘ynagan. 

METODLAR VA O‘RGANILISH DARAJASI 
48-daftarda Qoraqalpogʻiston tarixi va qoraqalpoqlarning Xiva xonligi hududlariga kelib 

joylashishi haqida qimmatli ma’lumotlar keltirilgan. Ushbu daftarlarni o‘rganish orqali qoraqalpoq 
urugʻlarining tarixi, ularning hayoti, iqtisodiy faoliyati va xalqaro siyosatdagi o‘rni haqida muhim 
ma’lumotlar olish mumkin [1]. 

Rossiya imperiyasining bosqini jarayonida Qoraqalpoqlar o‘z yerlarini himoya qilish 
maqsadida harakatlarga o‘tishdi. Boltayevning materiallarida Amudaryo bo‘limida yashagan 
qoraqalpoq urugʻlari va ularning yangi sharoitga moslashishi, iqtisodiy va ijtimoiy hayotidagi 
o‘zgarishlar haqida ma’lumotlar mavjud. Bu tarixiy voqealar qoraqalpoq xalqining o‘zligini saqlab 
qolishidagi muhim bosqichlar sifatida qayd etiladi. 

A.Boltayevning qo‘lyozma daftarlarida qoraqalpoqlar urugʻlari haqida muhim ma’lumotlar 
mavjud bo‘lib, bu ma’lumotlar 70–daftarda qisqa ko‘rinishda, 71–daftarda esa batafsilroq aks 
ettirilgan. Ushbu daftarlarda qoraqalpoq va turkman qabilalari haqida turli jihatlari bilan fikrlar 
mavjud bo‘lib, ularning yashash hududlari, xonlik bilan munosabatlari va etnografik xususiyatlariga 
oid qimmatli ma’lumotlar to‘plangan. 

NATIJALAR VA MUHOKAMA 
70–daftarda qoraqalpoq urugʻlarining nomlari, ularning muhim geografik hududlari va turli 

ijtimoiy-iqtisodiy faoliyatlari haqida qisqa ma’lumotlar keltirilgan. Bu daftarda: 
Qoraqalpoq urugʻlarining nomlari (masalan, Kengesh, Jomad, Oqmoq kabi) ta’kidlangan. 
Urugʻlarning joylashuvi va yashash joylari haqida umumiy tasavvur mavjud. 
71–daftarda qoraqalpoq va turkman qabilalari haqida yanada batafsil ma’lumotlar taqdim 

etilgan. Ushbu daftarda quyidagi jihatlar ko‘rsatiladi: 
Qoraqalpoq va turkman qabilalarining joylashuvi va ularning tor hududlari haqida aniq 

ma’lumotlar. 
Ushbu qabilalar o‘rtasidagi va Xiva xonligi bilan bo‘lgan siyosiy-iqtisodiy munosabatlar 

batafsil yoritilgan. 
Qoraqalpoq va turkman qabilalarining madaniyati, an’analari, urf-odatlari va boshqa etnografik 

jihatlari haqida qimmatli ma’lumotlar mavjud. 
71–daftarda keltirilgan etnografik ma’lumotlar, qoraqalpoq va turkman qabilalarining 

ijtimoiy tuzilishini, urf-odatlarini va madaniy merosini o‘rganish uchun tadqiqotchilar uchun 

qimmatli manba bo‘ladi. Etnografik jihatlar qabilalarning kundalik hayoti, bayramlari, diniy 
amaliyotlari va boshqa an’analarini o‘z ichiga oladi [2].  

A.Boltayev o‘z tadqiqotlarida Xorazm vohasida o‘zbeklar bilan bir qatorda qoraqalpoq, 
turkman, qozoq, qirgʻiz va boshqa millat vakillari yashaganliklari haqida guvohlik bergan [3]. 

O.Jalilov o‘zining “ХIХ-ХХ asr boshlaridagi Qoraqalpoq tarixidan (Xiva davlat hujjatlari 
asosida) nomli asarida “Xiva xonligi etnik tarkibida qoraqalpoqlar muhim o`rin tutgan bo`lib, 
ularning ajdodlari bo`lgan pecheneg va o‘gʻuz qabilalari turmush sharoitlarini yoritib bergan 
arxeologik va tarixiy ma’lumotlar qoraqolpoq xo‘jaligi chorvachilikni dehqonchilik va baliq ovlash 
bilan qo‘shib olib borgan kompleks tipdagi xo‘jalik edi” [4] deya ta’kidlagan . 

XIX asrda qoraqalpoqlar Amudaryo etaklari, Orol dengizi bo‘ylarida istiqomat qilganlar. 
Ular ham chorvachilik, qisman gʻallachilik bilan shugʻullanganlar. Qoraqalpoqlar o‘zlari joylashgan 
hududlarda ko‘chmanchi hayot kechirganlar, harbiy safarlarda ishtirok etib, janglarda chidamliligi 
bilan ajralib turganlar [5].  

1873 - yilda Rossiya imperiyasi tomonidan Xiva xonligi bosib olingach mamlakat hududi 
ikki qismga bo‘linib ketdi. Bu davrda Xiva xonligi territoriyasining Rossiyaga qo‘shilgan qismi 
1920 km2 bo‘lib aholisi 366,6 ming kishini tashkil etgan [6]. 

Qoraqalpogʻiston territoriyasi va aholisi Xiva bilan Rossiya o‘rtasida sun’iy ravishda ikki 
qismga bo‘lingan edi. Hozirgi Qo‘ngʻirot, Shumonoy, Xo‘jayli va Amudaryo rayonlarida yashovchi 
aholi 1920 - yilgacha Xiva xoni hukmronligi ostida qoldi. O‘ng sohildagi rayonlar Turkiston 
general-gubernatorligi Sirdaryo oblastiga qarashli Amudaryo bo‘limi tarkibida qoldi. Amudaryo 
bo‘limi 19 volostni o‘z ichiga olgan Sho‘roxon va Chimboydan iborat ikki uchastkaga bo‘lingan. 
Qoraqalpogʻistonning Xiva xonligi tobeida bo‘lgan Amudaryoning chap sohili ma’muriy jihatdan 
Shumonoy, Xo‘jayli, Qipchoq va Mangʻit hokimliklariga bo‘lingan. 

Girshfeld va Galkinlarning ma’lumotiga ko‘ra XIX asrning oxirida Xiva vohasida 19743 
qoraqalpoq xo‘jaligi (aholisi 114459 kishi), shundan Amudaryo bo‘limida 15744 xo‘jalik (aholisi 
94464 kishi), Xiva xonligida esa 3999 xo‘jalik (aholisi 19995 kishi) mavjud bo‘lgan. 

1897 - yilgi ro‘yxat bo‘yicha Amudaryo bo‘limida qoraqalpoqlarinng soni 93215 kishini 
tashkil etgan [7].    

A.Boltayev qoraqalpoqlar haqida to‘xtalib, ularning mehnatkash xalq ekanligini, 
dehqonchilik, baliqchilik bilan tirikchilik etganliklari haqidagi va boshqa ma’lumotlarni qayd etgan 
[8]. 

Qoraqalpoqlar nayman, qipchoq ham uygʻur ismlarinda bir necha qabilalarga bo‘linib idora 
qilinadur [9]. 

S.Kamalov o‘zining “XVIII-XIX asrlarda qoraqalpoqlar” deb nomlangan asarida “Aholi 
ikki o‘n to‘rt urugʻ va qo‘ngirot urugʻlariga bo‘lingan, ular esa kichikroq qabila va urugʻ 
guruhlariga bo‘lingan. O‘n to‘rt urugʻning asosiylari bu ktay, qipchoq, keneges, mangʻit, qo‘ngʻirot 
urugʻiniki esa shulluq va joungʻir nomli ikkita katta urugʻlar birlashmasidan tashkil topgan”, [10] - 
degan ma’lumotlarni keltirgan. 

A.Boltayev ilmiy qiziqishlari doirasida Xorazm vohasi aholisining etnik tarkibi muhim o‘rin 
tutgan. Shu maqsadda uning tomonidan davriy nashrlar ma’lumotlari yigʻilgan va Xorazmda nashr 
etilgan “Inqilob quyoshi” gazetasining ayrim ma’lumotlarini o‘z daftarlariga ko‘chirib yozgan.  

“Inqilob quyoshi” gazetasining  1924-yil 31-may 422-sonida “Xorazmdagi milliy 
masalalarni hal qilmoq to’gʻrisida”gi maqola chop etilgan bo`lib unda etnik tarkib yoritilgan. Shu 
vaqtda o’zbeklar – 248 000 kishi, turkmanlar – 248 000 kishi, yahudiylar – 192 000 kishi, qozoqlar 
va qoraqalpoqlar – 133 000 kishi, jami 1 176 000 kishini tashkil etgan [11].  

XULOSA 
Qoraqalpoqlarning Xorazm xududiga ko‘chib kelishini o‘rganish, ularning ijtimoiy va 

madaniy hayotiga ta’sir qilishini tushunish uchun muhimdir. Bu jarayon nafaqat etnik aloqalar, 
balki iqtisodiy, madaniy va ijtimoiy o‘zgarishlarni ham o‘z ichiga oladi. 
Ushbu mavzuda yanada chuqur tadqiqotlar olib borish, xususan, tarixiy manbalardan foydalanish, 
Qoraqalpoqlarning murakkab tarixini yanada aniqroq tushunishimizga yordam beradi. 

A.Boltayevning qo‘lyozma daftarlarida keltirilgan ma’lumotlar, Qoraqalpoqlarning Xiva 
xonligi va umuman Xorazm vohasidagi tarixi va etnik jarayonlarini chuqur o‘rganishda muhim 
manba hisoblanadi. Ushbu qoraqalpoq etnik guruhining ijtimoiy, iqtisodiy va siyosiy tarixini 
o‘rganish orqali mintaqaning boy va rang-barang tarixini yanada to‘liq tushunish imkoniyatiga ega 
bo‘lamiz. 
A. Boltayevning 70 va 71-daftarlari qoraqalpoq urugʻlari va ularning etnografik xususiyatlari 
haqida batafsil tasavvur beruvchi muhim manbalardir. Ushbu daftarlarda keltirilgan ma’lumotlar 
Qoraqalpoq va Turkman qabilalarining tarixini, ularning yashash uslublarini va madaniyati bilan 
bogʻliq masalalarni o‘rganish uchun muhim ahamiyatga ega. Bu qiladi, ulardan olingan bilimlarni 
yanada chuqurroq o‘rganishga yo‘l ochadi va o‘z navbatida mintaqadagi etnik jarayonlarni 
tushunishga yordam beradi. 

